
 

DATBLYGU ECONOMAIDD EDC-10-00(p8)_w 

Dyddiad: Dydd Iau, 8 Mehefin 2000

Amser: 9:00am

Lleoliad: Ystafell Bwyllgora 1

Teitl: MENTER GYMUNEDOL INTERREG III (2000-2006)

Diben

1. Cyflwyno adolygiad o raglen INTERREG II 1994-99 a'r newyddion diweddaraf am raglen INTERREG III 2000-
2006 i aelodau'r pwyllgor.

Argymhelliad

2. Gofynnir i'r pwyllgor nodi cynnwys yr adroddiad.

Y Cefndir

3. Nod cyffredinol Mentrau INTERREG yw na ddylai ffiniau cenedlaethol fod yn rhwystr i ddatblygu ac 
integreiddio cytbwys ar dir Ewrop.

Adolygu rhaglen INTERREG II 1994-1999

4. Lansiwyd y rhaglen ym mis Tachwedd 1995. Y prif amcanion strategol oedd: 

●     gwella cysylltiadau trafnidiaeth ac isadeiledd trafnidiaeth
●     cynnal a chadw a mireinio ansawdd yr amgylchedd
●     mireinio'r potensial i ddatblygu twristiaeth a'r economi yn yr ardal
●     sefydlu gweithdrefnau cynllunio brys ar y cyd
●     datblygu adnoddau dynol a chydweithredu diwylliannol a thechnoleg gwybodaeth
●     sefydlu rhwydweithiau cydweithredol ym meysydd adnoddau dynol, datblygu economaidd, twristiaeth a'r 

amgylchedd

5. Cafodd y rhaglen gymorth Cronfa Datblygu Rhanbarthol Ewrop (ERDF) a Chronfa Gymdeithasol Ewrop (ESF). 
Y dyraniad i Gymru yn ystod cyfnod y rhaglen oedd 13.05meuros a 71.18meuros i Iwerddon. Daeth y cyfnod 
gwneud cais am gyllid i ben ar 31 Rhagfyr 1999. Yr oedd lefelau neilltuo grant yn dda gyda chyfanswm o ryw 
95% o gyfanswm y dyraniadau grant. Neilltuwyd 10.284meuros o'r grant yng Nghymru a rhyw 69.75meuros yn 
Iwerddon. Cynorthwywyd dros 150 o brojectau, 126 yn uniongyrchol yng Nghymru.

6. Bu'r rhaglen yn fodd o ganiatáu buddsoddi ychwanegol sylweddol mewn isadeiledd yn Iwerddon (projectau 
unigol yn Iwerddon), ac ariannwyd llu o fentrau traws-ffiniol arloesol gan sefydlu cysylltiadau newydd a 
gweithgarwch datblygu economaidd cydweithredol ar y ddwy ochr. Yr oedd y projectau a gafodd sêl bendith yn 
cynnwys gwella cyfleusterau porthladdoedd, ffyrdd a rheilffyrdd, cyd-fentrau i hybu Mentrau Bach a Chanolig a 
datblygu cynnyrch newydd, creu cyfleoedd busnes newydd, sefydlu cysylltiadau twristiaeth a diwylliant, camau 



cydweithredol i ddiogelu amgylchedd y môr ym Môr Iwerddon a datblygu rhaglenni hyfforddi traws-ffiniol a 
thechnoleg gwybodaeth.

7. Mae'r Comisiwn Ewropeaidd yn gweld rhaglen Cymru/Iwerddon fel enghraifft dda o gydweithredu effeithiol 
rhwng dwy wlad. Mae cydweithredu ar draws ffiniau wrth wraidd polisi'r Undeb Ewropeaidd ac mae rhaglen 
Cymru/Iwerddon wedi cynyddu ymwybyddiaeth, gan hybu rhwydweithio, rhannu syniadau ac arloesi. Mae'r 
rhaglen wedi dangos nad oes rhaid i ffiniau ffisegol fod yn rhwystr i gydweithredu llwyddiannus. Y bwriad yw 
adeiladu ar y cydweithredu hwnnw a'i ehangu, a dyfnhau ymrwymiad er lles y ddwy wlad.

Y newyddion diweddaraf am raglen INTERREG III 2000-2006

8. Cyhoeddodd y Comisiwn Ewropeaidd y Canllawiau terfynol ar 28 Ebrill. Mae yna dair rhan i INTERREG III: 

●     Rhan A: cydweithredu ar draws ffiniau (Cymru/Iwerddon)
●     Rhan B: cydweithredu rhwng gwledydd; a
●     Rhan C: cydweithredu rhwng rhanbarthau.

9. Ar y cyd â chydweithwyr yn Adran Gyllid Iwerddon, bydd y Cynulliad Cenedlaethol yn arwain y ffordd wrth 
baratoi Rhaglen Fenter Gymunedol (CIP) Cymru/Iwerddon. Yn unol â'r Canllawiau, mae papur ymgynghori wedi'i 
ddosbarthu'n helaeth a sylwadau wedi'u gwahodd gan bawb sydd â diddordeb, am y ffordd fwyaf priodol o roi 
INTERREG III ar waith. Er bod y prif bwyslais ar Ran A mae sylwadau ac awgrymiadau wedi'u gwahodd ar bob 
un o'r tair Rhan. Y dyddiad cau ar gyfer ymatebion yw 9 Mehefin a bydd grp partneriaeth wedi'i sefydlu i ystyried 
yr ymatebion a geir i'r papur ymgynghori ac i ddrafftio'r Rhaglen Fenter Gymunedol. Menter ar y cyd yw'r rhaglen 
hon ac mae Iwerddon yn cynnal ymarfer ymgynghori tebyg. Yn y pen draw, un Rhaglen CIP a gaiff ei llunio. Mae 
ymgynghori'n hanfodol i ddatblygu a llunio rhaglen sy'n berthnasol ac yn gyraeddadwy o ran anghenion a 
chyfleoedd y ddau ranbarth.

10. Mae Cymru'n gymwys i gael cyllid o dan Ran B dwy raglen, Gogledd-Orllewin Ewrop ac ardal yr Iwerydd. 
Mae'r rhaglen yn seiliedig ar INTERREG IIC. Dyma ffynhonnell ariannol bwysig ar gyfer projectau rhwng 
ardaloedd yng Nghymru ac Iwerddon nad ydynt yn gymwys o dan Ran A, yn ogystal â chysylltiadau â gwledydd 
eraill yn Ewrop. Rhaid i brojectau gael eu cefnogi gan dair gwlad er mwyn sicrhau cyllid. Cyrff presennol 
INTERREG IIC sy'n paratoi'r rhaglen oherwydd eu profiad. Cynhaliwyd y cyfarfod cyntaf ar 15 Mai a chynrychiolir 
Cymru gan y bartneriaeth leol.

11. Mae'r trefniadau ar gyfer Rhan C i'w cadarnhau.

Amserlen

12. Mae Canllawiau'r Comisiwn yn nodi bod rhaid i Aelod Wladwriaethau gyflwyno'u cynigion am raglenni cyn 
pen chwe mis ar ôl cyhoeddi'r hysbysiad yn y cofnod swyddogol. Y dyddiad cau ar gyfer cyflwyno'r rhaglen 
gerbron y Comisiwn yw 30 Hydref. Yna bydd gan y Comisiwn hyd at bum mis i ystyried y rhaglen a dod i 
gytundeb ynghylch unrhyw newidiadau. Mae'n debyg felly y cymeradwyir y rhaglen ym mis Mawrth 2001. 
Disgwylir i'r projectau cyntaf gael eu hariannu ym mlwyddyn ariannol 2001-2002.

Dyraniadau Ariannol

13. Mae 362meuros wedi'u dyrannu i'r Deyrnas Unedig (£217m ar gyfradd gyfnewid o un euro = £0.60) ar gyfer 
INTERREG III ar gyfer y cyfnod 2000-2006. Fe'u rhennir drwy roi 50% i Ran A, 44% ar gyfer Rhan B a 6% ar 
gyfer Rhan C. Mae'r Adran Masnach a Diwydiant (DTI) wedi cynnig y dylid rhoi 22.94meuros (£13.7m) (o 
13.05meuros) i ariannu rhaglen INTERREG IIIA Cymru/Iwerddon. Mae trafodaethau gyda'r DTI yn parhau ond 
byddai'r dyraniad arfaethedig, hyd yn oed os na chaiff ei godi ymhellach, yn fwy na'r adnoddau a fu ar gael rhwng 



1994 a 1999. Ni fwriedir rhannu'r dyraniad ar gyfer Rhan B ac C rhwng tiriogaethau'r Deyrnas Unedig.

Goblygiadau Ariannol

14. Fel yr eglurwyd ynghynt, ni ddisgwylir i'r projectau cyntaf gael eu hariannu tan 2001-2002 ac felly nid yw'n 
debygol y ceir unrhyw wariant yn ystod y flwyddyn ariannol bresennol. Mae'r goblygiadau ariannol o 2001-2002 
ymlaen ar gyfer cyfnod rhaglen INTERREG IIIA Cymru/Iwerddon yn cael eu hystyried gyda phob un o'r materion 
cyllido Ewropeaidd eraill fel rhan o'r Adolygiad Gwariant. Bydd Adran yr Amgylchedd, Trafnidiaeth a'r 
Rhanbarthau yn dal i roi Gwariant Cyhoeddus ar gyfer INTERREG IIIB a IIIC. Ymgynghorwyd â'r Is-adran 
Cynllunio Ariannol ynghylch y cyflwyniad hwn ac maent yn fodlon ar yr agweddau ariannol.

Cydymffurfio

15. O dan Adran 33 o Ddeddf Llywodraeth Cymru 1998, gall y Cynulliad ystyried a gwneud sylwadau priodol 
ynghylch unrhyw faterion sy'n effeithio ar Gymru. Mae Offeryn Statudol 2000/906, Cymunedau Ewropeaidd 
Cymru, a ddaeth i rym ar 31 Mawrth 2000, yn dirprwyo pwerau o dan Gronfa Datblygu Rhanbarthol Ewrop i'r 
Cynulliad sy'n cyd-ariannu'r rhaglen.

Themâu Trawsbynciol

16. Ymgynghorwyd ag is-adrannau polisi, llywodraeth leol, y sector preifat, cyrff gwirfoddol, asiantaethau a 
phartneriaid cymdeithasol eraill sydd â diddordeb, ac fe'u cynhwysir ym mhob cam o'r trafodaethau.

Man Cyswllt

17. Yr Is-adran Materion Ewropeaidd.

Atodiad: Hysbysiad gan y Comisiwn i Aelod-Wladwriaethau yn nodi canllawiau Menter Interreg

1. CYFLWYNIAD

1.1. Y ddogfen hon yw’r brif elfen yn y broses ymgynghori y mae Cynulliad Cenedlaethol Cymru yn ei chynnal ar 
Interreg III, sef Menter Gymunedol sy’n hybu cydweithio ar draws Ewrop. Mae Menter Gymunedol Interreg III yn 
cael ei hariannu ar y cyd gan Gomisiwn y Cymunedau Ewropeaidd a’r Aelod-wladwriaethau.

1.2. Nod cyffredinol Mentrau Interreg yn awr, fel yn y gorffennol, yw sicrhau nad yw ffiniau cenedlaethol yn 
rhwystro tiriogaeth Ewrop rhag datblygu mewn ffordd gytbwys ac integredig. Mae tair elfen i’r Interreg III newydd:

Elfen A: cydweithio ar draws ffiniau;

Elfen B: cydweithio rhwng un wlad a’r llall; a

Elfen C: chydweithio rhwng rhanbarthau.

1.3. Er mai ar Elfen A y mae prif bwyslais yr ymgynghoriad hwn, sef cydweithio dros y ffin â Gweriniaeth 
Iwerddon, fe’ch gwahoddir fodd bynnag i gyflwyno sylwadau ac awgrymiadau ar y tair elfen.

1.4. Fel y dengys y crynodeb yn Adran 2 o’r papur ymgynghorol hwn, mae’r fenter flaenorol sef Menter Interreg II 
Cymru/Iwerddon wedi bod yn enghraifft dda o gydweithredu ac mae wedi gwella gallu cystadleuol y ddwy 
economi. Mae angen i ni adeiladu ar y cydweithrediad hwnnw, gan ymestyn ei gwmpas a dyfnhau’r ymrwymiad 
fel bod y ddwy wlad yn elwa.

1.5. Mae’r Comisiwn Ewropeaidd wedi darparu Canllawiau cynhwysfawr ar Interreg III a cheir copi o’r testun llawn 
yn yr atodiad i’r papur hwn, ond er mwyn i chi allu cyfeirio atynt yn hwylus mae’r prif bwyntiau wedi’u hamlinellu 
yn Adran 3.

1.6. Mae’r Canllawiau yn caniatáu i’r Fenter newydd gael ei haddasu i fodloni ein hanghenion arbennig ac mae 
rhestr o feysydd blaenoriaeth a mesurau cymwys wedi’i darparu, er nad yw’r rhestr honno’n llawn. Wrth ddyrannu 



arian, fodd bynnag, bydd yn rhaid canolbwyntio ar nifer cyfyngedig o feysydd a mesurau. Diben y broses 
ymgynghori hon yw gofyn sut, yn eich barn chi, y dylid addasu’r Fenter. Mae Interreg III Cymru/Iwerddon yn 
ymdrech ar y cyd. Bydd ein cydweithwyr yn Iwerddon yn cynnal ymgynghoriad ar wahân ac yn y pen draw caiff 
un Rhaglen Mentrau Cymunedol (CIP) ei llunio. Mae’r broses ymgynghori hon yn hanfodol i ddatbygu a ffurfio 
Rhaglen sy’n berthnasol ac yn addas i anghenion a chyfleoedd y ddwy wlad.

1.7. I hwyluso’r broses ymgynghori, mae Holiadur Ymgynghorol wedi’i gynnwys yn Adran 5. Yn unol â’r dull 
partneriaeth a ragwelwyd yn y Canllawiau, bydd holiaduron sydd wedi’u llenwi a sylwadau eraill yn cael eu rhoi i 
grp bychan fydd yn cynnwys aelodau o’r bartneriaeth ehangach iddynt eu hystyried, a hwy fydd yn gyfrifol am 
baratoi’r CIP.

1.8. Diben y wybodaeth yn yr holiadur yw symbylu’r drafodaeth ar y materion perthnasol, ond peidiwch â theimlo 
bod yn rhaid ichi gyfyngu’ch sylwadau i’r pwyntiau a godir yn yr holiadur. Bydd yn ddiddorol clywed eich holl 
safbwyntiau.

Dylech bostio neu e-bostio eich ymatebion erbyn dydd Gwener 9 Mehefin 2000, fan bellaf at:

Ms Kelly Griffith,

Adran Materion Ewropeaidd,

Cynulliad Cenedlaethol Cymru,

Parc Cathays,

CF10 3NQ.

Ffôn: 029 20 826658

Ffacs: 029 20 823900

E-bost: kelly.griffith@wales.gsi.gov.uk

2. MENTER GYMUNEDOL RANBARTHOL INTERREG IIA CYMRU/IWERDDON

a.) Cefndir

2.1. Nod Menter Gymunedol Interreg II oedd datblygu cydweithrediad ar draws ffiniau i helpu’r rhannau hynny o’r 
UE sydd ar ffiniau mewnol ac allanol ynghyd â rhai rhannau arfordirol i oresgyn problemau datblygu sy’n deillio 
o’r ffaith eu bod yn gymharol ynysig o fewn yr UE. Bu Interreg yn hybu’r ysbryd partneriaeth hwn ar draws ffiniau 
arforol a mewndirol ac yn hybu egwyddorion cydweithio a rhwydweithio er mwyn hwyluso cysylltiadau i ddatblygu 
economïau’r rhannau hynny o Ewrop.

b.) Interreg IIA Cymru/Iwerddon

2.2. Lansiwyd Rhaglen Weithredu Interreg II Cymru/Iwerddon ym mis Tachwedd 1995. Yr oedd y Rhaglen rhyng-
genedlaethol yn cynnwys arfordir gorllewinol Cymru ac arfordir dwyreiniol Iwerddon a’i nod oedd gwella’r 
cysylltiadau trafnidiaeth, gan greu a datblygu rhwydweithiau a meithrin mwy o gydweithrediad rhwng y ddwy 
wlad. Er bod y gwledydd wed’u gwahanu gan Fôr Iwerddon, bu llawer o gysylltiadau hanesyddol a thraddodiadol 
rhyngddynt ers canrifoedd.



2.3. Yr oedd rhaglen Cymru/Iwerddon yn cynnwys ardaloedd awdurdodau rhanbarthol Dulyn, Dwyrain Canolbarth 
a De Ddwyrain Iwerddon a gafodd statws Amcan 1 a siroedd Ynys Môn, Gwynedd, rhan o Gonwy, Ceredigion, 
Sir Benfro a Sir Gaerfyrddin yng ngogledd a gorllewin Cymru.

2.4. Prif amcanion strategol rhaglen Cymru/Iwerddon oedd cymhwyso egwyddorion Menter Gymunedol Interreg 
ar draws y ffiniau arforol drwy:

●     wella cysylltiadau trafnidiaeth a’r isadeiledd trafnidiaeth;
●     gwella potensial yr ardal i ddatblygu twristiaeth a’r economi
●     cynnal ansawdd yr amgylchedd a’i wella ymhellach
●     sefydlu gweithdrefnau ar y cyd i gynllunio ar gyfer argyfwng
●     datblygu adnoddau dynol, cydweithrediad diwylliannol a thechnoleg gwybodaeth
●     sefydlu rhwydweithiau cydweithredol ym meysydd adnoddau dynol, datblygu economaidd, twristiaeth a’r 

amgylchedd

Cynnwys y Rhaglen

2.5. Rhannwyd y rhaglen yn chwe mesur blaenoriaeth, wed’u rhannu rhwng dwy is-raglen, Datblygu Arforol a 
Datblygu Economaidd Cyffredinol:

u trafnidiaeth

u systemau a chyfleusterau gwybodaeth am drafnidiaeth

u yr amgylchedd morol/arfordirol a chynllunio ar gyfer argyfwng

u cydweithio wrth datblygu’r economi

u cydweithio ym meysydd twristiaeth a diwylliant

u cydweithio ym maes adnoddau dynol 

2.6. Cafwyd mesur cymorth technegol bach, a fu’n sylfaenol i’r rhaglen. Cafwyd y cymorth hwnnw, a oedd werth 
82.2meuro (tua GB£57m) dros gyfnod y rhaglen, o Gronfa Ddatblygu Ranbarthol Ewrop (ERDF) a Chronfa 
Gymdeithasol Ewrop (ESF). Rhoddwyd 71.18 meuro (GB£48.2m) i Iwerddon ac yr oedd 13.05 meuro (GB £8.8m) 
ar gael i Gymru. Cefnogwyd dros 150 o brosiectau yn ystod cyfnod y rhaglen, a chafwyd grantiau gan yr ERDF 
a’r ESF. Y dyddiad cau ar gyfer derbyn ceisiadau am gyllid oedd 31 Rhagfyr 1999.

Gweithredu

2.7. Gwasanaethwyd rhaglen 1994 -1999 gan Gyd-Bwyllgor Monitro a thri 

Chyd-Weithgor a oedd yn gyfrifol am ddewis pa brosiectau a oedd i gael cymorth grant. Yr oedd y Cyd-
Weithgorau, ar gyfer Datblygu Arforol, Datblygu Economaidd a Thrwistiaeth ac Adnoddau Dynol, yn cynrychioli 
partneriaeth ehangach y rhaglen ac yn cynnwys y timau cydlynu lleol yn y ddwy wlad a oedd wedi cyfrannu i 
ddatblygu prosiectau yn ardal y rhaglen. Cyd-Ysgrifenyddiaeth y rhaglen oedd Adran Gyllid Iwerddon a 
Chynulliad Cenedlaethol Cymru.

 



Ariannu

2.8. Yr oedd y rhaglen wedi galluogi Iwerddon i fuddsoddi swm ychwanegol sylweddol yn ei hisadeiledd 
(prosiectau annibynnol yn Iwerddon) ac ariannwyd amrywiaeth o fentrau traws-ffiniol blaengar gan feithrin 
cysylltiadau newydd a gwaith datblygu economaidd cydweithredol yn y ddwy wlad. Ymhlith y prosiectau a 
gymeradwywyd yr oedd prosiectau i wella cyfleusterau porthladdoedd, ffyrdd a rheilffyrdd, mentrau ar y cyd i 
wella busnesau bach a chanolig a datblygu cynhyrchion newydd, creu cyfleoedd busnes newydd, meithrin 
cysylltiadau rhwng twristiaeth a diwylliant, camau ar y cyd i amddiffyn yr amgylchedd morol ym Môr Iwerddon a 
datblygu rhaglenni hyfforddiant a thechnoleg gwybodaeth ar draws ffiniau. Sefydlwyd mentrau cydweithredol 
rhwng awdurdodau cyhoeddus, asiantaethau, ymddiriedolaethau, grwpiau diwylliannol, porthladdoedd, siambrau 
proffesiynol, prifysgolion, colegau addysgiadol, y sector preifat a busnesau bach a chanolig.

2.9. Cafodd lefel foddhaol iawn o’r grant a ddyrannwyd ei hymrwymo, sef tua 95% o gyfanswm y dyraniad grant. 
Cafodd tua 69.75meuro o’r grant (tua £GB47m) eu hymrwymo yn Iwerddon a 10.284meuro (GB£6.92m) yng 
Nghymru (gweler y tabl isod).

 

 

Mesur Nifer y prosiectau Grant

a gymeradwywyd (£GB (m))

Trafnidiaeth 7 0.222

Gwybodaeth am drafnidiaeth 4 0.095

Morol 26 1.310

Datblygu Economaidd 26 2.111

Twristiaeth 33 1.405

Adnoddau Dynol 30 1.516

Cymorth Technegol 7 0.259

Cyfanswm 133 6.918

(ON, dyma’r ffigurau ar 31/12/99, prosiectau gyda hyrwyddwr o Gymru yn unig)

Casgliad

2.10. Yn ôl y Comisiwn Ewropeaidd, mae Interreg Cymru/Iwerddon yn enghraifft berffaith o gydweithredu 
effeithiol rhwng dwy wlad a chyfeiriwyd ati mewn trafodaethau ag Aelod-wladwriaethau eraill. Mae cydweithrediad 
ar draws ffiniau yn ganolog i bolisi’r Undeb Ewropeaidd ac mae rhaglen Cymru/Iwerddon wedi llwyddo i godi 
ymwybyddiaeth, rhwydweithio, rhannu syniadau ac arloesi. Mae’r rhaglen wedi dangos nad oes angen i ffiniau 
diriaethol rwystro gwledydd yr Undeb Ewropeaidd rhag datblygu mentrau ar y cyd.



3. INTERREG III

Gellir cael copi llawn o’r Canllawiau terfynol yn yr atodiad i’r papur ymgynghorol hwn.

a.) Agweddau allweddol ar Interreg III

3.1. Bwriad Interreg III yw datblygu tiriogaeth Ewrop a’r diriogaeth gyffiniol mewn ffordd gydnaws, gytbwys a 
chynaliadwy. Yn y gorffennol, y mae cyllid Interreg wedi’n galluogi i gymryd camau sylweddol tuag at sicrhau 
rhaglennu a rheoli traws-ffiniol. Mae rhanbarthau wedi elwa o hyn, ond bu’n anos cyd-sefydlu gwaith traws-ffiniol 
go iawn. Mae’r pwyslais, felly, ar ddysgu gwersi o’r rhaglen flaenorol a chymryd camau gwironeddol 
gydweithredol yn hytrach na gweithio ochr yn ochr.

 

3.2. Bydd yr egwyddorion canlynol yn sail i Interreg III:

●     Strategaeth a rhaglen ddatblygu draws-ffiniol/ryng-genedlaethol ar y cyd, sy’n ychwanegu at werth, a 
gweithgareddau wedi’u dethol a’u gweithredu ar y cyd. Dylid rhoi blaenoriaeth i brosiectau sy’n creu 
swyddi, sy’n gwella gallu cystadleuol, cyflwyno polisïau datblygu cynaliadwy a hybu cyfle cyfartal ar gyfer 
dynion a menywod.

●     Gweithio mewn partneriaeth ac o’r bôn i’r brig.

●     Ategu’r Cronfeydd Strwythurol "prif ffrwd", yn enwedig mewn perthynas ag isadeiledd a mentrau 
Cymunedol eraill.

●     Rhaglen ariannu sengl ydyw o dan Gronfa Ddatblygu Ranbarthol Ewrop (ERDF) ond bydd yn gallu tynnu 
arian o Gronfa Cyfarwyddo a Gwarantu Amaethyddol Ewrop (EAGGF), Cronfa Gymdeithasol Ewrop (ESF) 
a’r Offeryn Cyllid ar gyfer Canllawiau Pysgodfeydd ar gyfer datblygu gwledig, adnoddau dynol a mesurau 
pysgodfeydd.

●     Strwythurau ar y cyd i baratoi, dethol, rheoli, cydlynu a monitro’r ffordd y mae’r Rhaglen yn cael ei rhoi ar 
waith. Un endid penodol yn awdurdod rheoli a thalu gydag un cyfrif banc ac ysgrifenyddiaeth ar y cyd.

3.3. Mae 362 meuro wedi’i ddyrannu i’r DU ar gyfer Interreg III am y cyfnod 2000 i 2006. O 1994 i 1999, cafodd 
Cymru 12.4% o ddyraniad y DU er mwyn rhoi Rhaglen Interreg II Cymru/Iwerddon ar waith, sef cyfanswm o 
13.685 meuro. Ceir tair prif elfen i Interreg III. Bydd pob Aelod-wladwriaeth yn dyrannu adnoddau ar gyfer pob 
elfen ond dyma’r lefelau tebygol:

Elfen A: o leiaf 50%

Elfen B: o leiaf 14% ac;

Elfen C: o leiaf 6%.

Mae’r Cynulliad Cenedlaethol ar hyn o bryd yn trafod dyraniad Cymru ar gyfer Elfen A gyda’r Adran Diwydiant a 
Masnach. Yn wahanol i Elfen A, ni fydd Cymru’n derbyn dyraniad ar wahân ar gyfer elfennau B a C.

3.4. Fel ag a nodwyd eisoes, rhaglen ariannu sengl yw Interreg III a gall cyfraniad yr ERDF fod hyd at 75% o 



gyfanswm y gost yn ardaloedd Amcan 1 a hyd at 50% mewn mannau eraill. Bydd Cymorth Technegol ar gael i 
gefnogi’r Rhaglen.

3.5. Elfen A: cydweithio ar draws ffiniau (Cymru/Iwerddon).

Hybu gweithgareddau rhwng gwahanol ranbarthau. Yr elfen hon fydd yn cael y rhan fwyaf o’r arian.

3.6. Ardaloedd cymwys.

Gweriniaeth Iwerddon – Siroedd y Ffin, Dulyn, Dwyrain y Canolbarth a’r De Ddwyrain.

Cymru – Conwy a Sir Ddinbych (y rhan honno sy’n gymwys o dan Interreg IIA yn unig), Gwynedd, Ynys Môn a 
De Orllewin Cymru (fel ag oedd yn gymwys o dan Interreg IIA).

3.7. Meysydd blaenoriaeth.

Ceir rhestr gynhwysfawr o’r meysydd blaenoriaeth a’r mesurau cymwys yn atodiad 2 o Ganllawiau’r Comisiwn, 
ond maent yn ymwneud yn bennaf â:

●     Datblygu trefol, gwledig ac arfordirol.

●     Annog mentergarwch ac annog pobl i ddatblygu busnesau bach a chanolig.

●     Rhannu adnoddau dynol a chyfleusterau ar gyfer ymchwil, datblygu technolegol ac addysg i godi lefelau 
cynhyrchu.

●     Amddiffyn yr amgylchedd, arbed ynni ac ynni adnewyddadwy.

●     Rhwydweithiau trafnidiaeth (yn enwedig trafnidiaeth eco-gyfeillgar), gwybodaeth a chyfathrebu.

●     Cydweithrediad ym meysydd y gyfraith a gweinyddu.

●     Cynyddu’r potensial i sefydliadau a phobl gydweithio ar draws ffiniau.

Mae’n rhaid sianelu adnoddau ariannol i nifer cyfyngedig o weithgareddau gyda llai o bwyslais nag o’r blaen ar 
ddatblygu isadeileddau. Bydd yn rhaid i Gymru ac Iwerddon ysgrifennu’r cynlluniau ar y cyd.

 

3.8. Elfen B: cydweithio rhwng un wlad a’r llall.

Hybu cydweithrediad rhwng awdurdodau cenedlaethol, rhanbarthol a lleol. Mae hon yn ffynhonnell gyllid bwysig 
ar gyfer prosiectau ar y cyd rhwng rhannau o Gymru/Iwerddon nad ydynt yn gymwys o dan Elfen A ynghyd ag ar 
gyfer cysylltiadau â gwledydd eraill. Mae’n seiliedig ar Interreg IIC.

3.9. Ardaloedd cymwys.

Mae’r rhain yn seiliedig ar grwpiau ac mae dau o’r grwpiau hynny o ddiddordeb i Gymru (maent i gyd yn gymwys):



Bwa’r Iwerydd, sy’n cynnwys Gweriniaeth Iwerddon a Phortiwgal yn gyfan a rhannau o’r DU, Ffrainc a Sbaen.

Gogledd Orllewin Ewrop, sy’n cynnwys y DU, Gweriniaeth Iwerddon, Luxembourg a Gwlad Belg yn gyfan a 
rhannau o Ffrainc, yr Almaen a’r Iseldiroedd. Ceir rhestr gynhwysfawr o’r ardaloedd yng Nghanllawiau’r Comisiwn.

3.10. Meysydd blaenoriaeth.

Ceir rhestr lawn yn atodiad 4 o Ganllawiau’r Comisiwn ond mae’n cynnwys:

●     Strategaethau datblygu gofodol

●     Systemau trafnidiaeth a’r gymdeithas wybodaeth

●     Gwella’r amgylchedd

Gellir ond ystyried datblygiadau isadeiledd bach.

3.11. Elfen C: cydweithio rhwng rhanbarthau.

Hybu cydweithrediad rhwng rhanbarthau drwy rwydweithio a chyfnewid gwybodaeth. Ymestyn Erthygl 10 yr 
ERDF a arferai roi cyllid ar gyfer y math hwn o waith. Mae’n fwriad sefydlu Arsyllfa hefyd.

 

3.12. Ardaloedd cymwys.

Yr Undeb Ewropeaidd i gyd.

 

3.13. Meysydd blaenoriaeth.

●     Ymchwil

●     Datblygiadau technolegol a busnesau bach a chanolig

●     Y gymdeithas wybodaeth

Mae’r trefniadau gweithredu ar gyfer Elfennau B a C yn cael eu trafod ar hyn o bryd gydag Adran yr Amgylchedd, 
Trafnidiaeth a’r Rhanbarthau.

b.) Y gwahaniaeth rhwng Interreg II ac Interreg III.

3.14. Er y bydd egwyddorion sylfaenol Interreg III yr un fath â’r rheini ar gyfer Interreg II, ceir nifer o 
wahaniaethau ac mae’r Comisiwn wedi pwysleisio nad parhad o’i ragflaenydd yn unig fydd Interreg III.

Er hwylustod, ceir crynodeb o’r prif wahaniaeth isod:

INTERREG II INTERREG III



 

Yr un yw’r amcanion cyffredinol Mae amcan Interreg III yn fwy 

- helpu i ddatblygu ardaloedd o na hyn, gyda mwy o bwyslais

gwmpas ffiniau drwy 
gydweithrediad. ar 
faterion sy’n deillio o 
ehangu’r UE ac ar 
ffiniau allanol.

 

Ariannwyd Interreg II gan yr ERDF Caiff Interreg III ei hariannu 

a’r ESF. gan yr ERDF 
yn unig, a dylai hynny 
symlhau’r gwaith 
gweinyddu.

Yr oedd Interreg II yn cynnwys; Mae 3 elfen amlwg i Interreg 

III;

Interreg IIA: cydweithio ar draws Elfen A: cydweithio ar draws

ffiniau (Cymru/Iwerddon) ffiniau (Cymru/Iwerddon)

Interreg IIB: cwblhau rhwydweithiau Elfen B: cydweithio rhwng un 

ynni wlad a’r llall

Interreg IIC: cydweithio ar gynlluniau Elfen C: cydweithio rhwng

rhanbarthol (yr oedd Cymru yn gallu rhanbarthau

cymryd rhan yn rhaglenni Ardal 

Brifddinesig y Gogledd Orllewin ac Ardal 

yr Iwerydd.)

Yr oedd gan Interreg IIA ysgrifenyddiaeth Mae Interreg III yn rhagweld y

ar y cyd wedi’i lleoli yn Iwerddon ac yng bydd cydweithrediad mwy clòs

Nghymru i weinyddu’r rhaglen gydag un strwythur rheoli ac 



un cyfrif banc ar y cyd, 
a gweithgareddau 
rhydd yn cael eu 
cynnal ar y cyd.

 

4. YMGYNGHORI CYNHARACH

4.1. Mae’r broses Ymgynghori hon yn dilyn ystyriaeth gynharach o effeithiau cynnar y rhaglenni Interreg ar 
Gymru.

4.2. Yn ei gyfarfod ym mis Mai 1999, penderfynodd y Tasglu Ewropeaidd y dylid sefydlu is-bwyllgor i ystyried 
effaith y pedair menter Gymunedol, sef INTERREG, LEADER, EQUAL ac URBAN, ar Gymru. Sefydlwyd Grp 
Ymgynghorol (GY) Interreg III gan yr is-bwyllgor Mentrau Cymunedol ac adroddodd y Grp i’r pwyllgor ar ei 
gynnydd. Yr oedd y Grp Ymgynghorol yn cynnwys cynrychiolwyr o awdurdodau lleol, Cynghorau Hyfforddiant a 
Menter, asiantaethau a Chynulliad Cenedlaethol Cymru, yn dilyn proses enwebu gan sectorau.

4.3. Cyfarfu’r GY ar dair achlysur ar sail gorchwyl a gorffen, ym mis Awst, Hydref 1999 a Ionawr 2000. Yn ystod 
trafodaethau’r GY, rhoddwyd cryn sylw i’r Canllawiau Interreg drafft a gyhoeddwyd gan y Comisiwn Ewropeaidd 
ym mis Hydref 1999 a’r modd y byddai’r rhain yn effeithio ar Gymru. Dyma’r materion allweddol a drafodwyd: 

u Adolygu’r ffordd y gweithredir Interreg IIA ac IIC 

u Y ffordd y mae Interreg yn ategu Dogfennau Rhaglennu Sengl newydd y brif ffrwd

u Nodi materion blaenoriaeth a meysydd sydd angen cyllid

u Strwythurau ar gyfer rhoi Interreg III ar waith

u Y map cymhwyster

u Y posibilrwydd o ariannu’r gwaith o ddatblygu isadeiledd

u Dyrannu cyllid

 

4.4. Lluniwyd adroddiad terfynol ym mis Ionawr 2000 a oedd yn nodi’r gwaith cefndir sydd wedi’i wneud a bydd y 
sylwadau manwl yn yr adroddiad hwnnw yn cael eu bwydo i mewn i’r broses ymgynghori ehangach. Dyma’r 
argymhellion, yn fras:-

●     1. Mae dilyniant rhwng Interreg II a III yn hanfodol. Mae’n rhaid cymryd camau i sicrhau bod yr adnoddau 
ar gael ar gyfer gwaith dilynol.

●     2. Dylid dechrau cynnal cyfarfodydd â phartneriaeth Interreg Iwerddon i drafod cynnydd a nodi 
blaenoriaethau.

●     3. Dylid datblygu’r trefniadau i ymgynghori â’r bartneriaeth Interreg ehangach, yn enwedig â sefydliadau 



fu’n ymwneud yn uniongyrchol â rhaglen Interreg II.

4.5. Yn ogystal ag ystyriaethau’r GY ac yn unol â phwynt (2) uchod, mae Cynulliad Cenedlaethol Cymru hefyd 
wedi cadw mewn cysylltiad cyson â’r Adran arwain yn Iwerddon, yr Adran Gyllid, arweinwyr mesurau yn Iwerddon 
a thimau cydlynu lleol Interreg II yng ngorllewin a gogledd Cymru yngln â chynlluniau ar gyfer rhaglen Cymru/
Iwerddon newydd. Ar ôl cyhoeddi’r canllawiau drafft, cynhaliwyd cyfres o gyfarfodydd i drafod cyd-gynigion ar 
gyfer gweithredu Interreg III Cymru/Iwerddon, Mae’r trafodaethau hyn yn parhau. Mae pwynt (3) uchod wedi cael 
sylw yn y broses ymgynghori hon

5. CWESTIYNAU YMGYNGHOROL

5.1 Er bod canllawiau’r Comisiwn yn trafod yn benodol iawn y rhan fwyaf o’r agweddau ar Interreg III, mae’n 
caniatáu i Aelod-wladwriaethau unigol ystyried nifer o faterion sy’n ymwneud â’r ffordd y bydd y fenter yn cael ei 
rhoi ar waith, a dod i benderfyniad yn eu cylch. Bydd gweddill yr adran hon yn canolbwyntio ar y materion hyn.

5.2. Byddai’n ddefnyddiol pe bai ymatebion i’r papur ymgynghorol yn seiliedig ar y cwestiynau hyn. Fodd bynnag, 
os hoffech wneud unrhyw sylwadau ar faterion sydd heb eu cynnwys yn y cwestiynau ymgynghorol, mae pob 
rhyddid i chi eu cynnwys yn eich ateb. Lle bo’n briodol, rhoddir nodyn byr ar y mater dan sylw. Mae’r cwestiynau 
mewn print trwm.

5.3. Dylid anfon ymatebion i’r papur ymgynghorol i’r cyfeiriad ym mharagraff 1.8 erbyn 9 Mehefin 2000, fan 
bellaf. Dylid anfon unrhyw gwestiynau ar gynnwys y papur ymgynghorol i’r un cyfeiriad yn y lle cyntaf.

5.4. Nod cyffredinol y Fenter Interreg yn awr, fel yn y gorffennol, yw sicrhau nad yw "ffiniau cenedlaethol yn 
rhwystro tiriogaeth Ewrop rhag datblygu mewn ffordd gytbwys ac integredig."

C1. Beth ddylai nod cyffredinol Interreg III yng Nghymru fod?

Mae’r canllawiau yn darparu rhestr gynhwysfawr o feysydd a mesurau blaenoriaeth ond yr oedd yn pwysleisio y 
bydd yn rhaid neilltuo adnoddau ariannol i nifer cyfyngedig ohonynt yn unig.

C2. Beth ddylai blaenoriaethau a themâu’r Rhaglen fod?

Yn y gorffennol, yr oedd y Rhaglen yn cael ei gweinyddu ar y cyd gan y Cynulliad Cenedlaethol a’r Adran Gyllid 
(Iwerddon). Yn y Canllawiau ceir nifer o awgrymiadau ar y ffordd y byddent yn dymuno gweld Interreg III yn cael 
ei rhoi ar waith, gan gynnwys gweithio’n fwy fel un uned gydag un ysgrifenyddiaeth dechnegol, un awdurdod 
rheoli a thalu ac un cyfrif banc.

C3. Sut, yn eich, barn chi, y dylai’r Rhaglen gael ei gweinyddu?

Sefydlwyd tri Chyd-weithgor gan Interreg II ar gyfer pob un o’r mesurau, Datblygu Economaidd a Thwristiaeth, 
Adnoddau Dynol a Datblygu Morol. Cadeiriwyd y Gweithgorau hyn ar y cyd â’n cydweithwyr yn Iwerddon a’r Cyd-
weithgorau oedd yn penderfynu pa brosiectau a oedd yn mynd i gael eu hariannu.

C4. A ddylai’r Cyd-weithgorau hyn barhau i benderfynu pa brosiectau sy’n cael eu hariannu?

Pa feini prawf y dylid eu defnyddio wrth benderfynu?

 



Yn ogystal â’r Cyd-weithgorau, yr oedd y rhaglen wedi elwa o Gyd-bwyllgor Monitro.

C5. A hoffech weld unrhyw newidiadau yn aelodaeth y Pwyllgorau? Pa newidiadau? A Pham?

Mae’r Canllawiau yn tynnu sylw at bwysigrwydd nifer o themâu "llorweddol", gan gynnwys cynaliadwyedd, cyfle 
cyfartal a chynhwysiant cymdeithasol.

C6. Sut y dylid rhoi’r dyheadau hyn ar waith o fewn y Rhaglen?

Mae’n hanfodol bod Interreg yn ategu’r Cronfeydd Strwythurol "prif ffrwd" a Mentrau Cymunedol eraill.

C7. Beth yw’r ffordd orau o sicrhau hyn a dangos ychwanegedd?

Amserlen

5.5. Mae Canllawiau’r Comisiwn yn nodi bod yn rhaid i Aelod-wladwriaethau gyflwyno eu cynigion ar gyfer 
rhaglenni o fewn chwe mis ar ôl cyhoeddi’r hysbysiad yn yr Official Journal. Mae hyn yn golygu y bydd yn rhaid 
cyflwyno’r Rhaglen Mentrau Cymunedol (CIP) i’r Comisiwn erbyn diwedd Hydref. Bydd gan y Comisiwn hyd at 
bum mis wedyn i ystyried y CIP a thrafod unrhyw newidiadau iddo. Mae’n debygol, felly, y bydd y CIP yn cael ei 
chymeradwyo ym mis Mawrth 2001. Dylai’r prosiectau cyntaf gael eu hariannu yn y flwyddyn ariannol 2001/2002.

Cynulliad Cenedlaethol Cymru

Mai 2000

